
Ýmislegt var gert til að viðhalda áhuga ungviðarins á Bítlaæðistímanum.   

Getraun í Morgunblaðinu 18 mars 1967 ýtir undir þennan áhuga.   
Hve margir skildu hafa getið sér rétt til?   

Hugsanlega nokkrir og mögulega að fleiri hafi reynt að ráða gátuna. 

Bítlarnir eru flestum í dag kunnir og er vart til sú manneskja sem ekki þekkir til þeirra og hafi 
skoðun á þessum aðilum sem lifðu svo góðu lífi með okkur mörgum hverjum hvort sem var 
uppi á litla Íslandi eða annarstaðar í heiminum.  Þetta er fólkið sem svolgraði allt í sig sem var 
í gangi á sjöunda áratug seinustu aldar og einkum því sem beindist að fjórmenningunum 
fræknu frá Liverpool.  Fæst okkar fengu þó litið þessa ágætu menn eigin augum vegna 
aðstæðna og fjarlægðar og af ýmsum öðrum ástæðum þó fátt þætti okkur merkilegra að 
gera.  Já, viljinn var til staðar.  Bítlaæðið býr sumpart enn með stórum hópi fólks.   

Á landinu bláa vildu menn fá áþekka Bítlasveiflu og þeir á Englandi höfðu og líka fengu með 
stofnun hljómsveitarinnar Hljóma úr Keflavík, íslensku Bítlanna.  Þeir sömdu að hætti 
tíðarandans hreint frábæra músík sem enn eru vinsæl.  Hljómar, rétt eins og Bítlarnir, þöndu 
húðir, slógu strengi gítara og sungu fallega söngva gegnum hljóðnema og eiga mörg frábær 
lög.   

Samt voru það Bítlarnir, Breska útgáfan af hljómsveitinni, það sem krakkarnir og ungmennin 
vildu fá og vera með.  Án þess að neitt sé hallað á framlag annarra í þessu risavaxna ævintýri.  
Enda sagt frá atburðum eins og þeir voru.  Bítlarnir Bresku var það sem allt snérist í grunninn 
um.  Þeir voru aðilarnir sem á þeim tíma ungt fólk gerði í mörgum tilvikum að sínum bestu 
vinum og þreyttist ekki á að tala um og hugsa um.   

Bítla þetta og Bítla hitt var haft inn í herbergjunum saman við og innanum myndir af 
félögunum fræknu frá Englandi í bland við minni " spámenn " þess tíma.  Sem vissulega voru 



með og gáfu út ágætis verk á hljómplötum sem seldust.  Mikil gróska var í allri plötusölu þess 
tíma og áhöld um að annað eins hafi gerst eftir að þessum kafla tónlistarsögunar lauk með 
yfirlýsingu Paul McCartney 1970 um að Bítlarnir væru hættir.  Með orðunum " mikil gróska " 
er átt við sköpunargleðina og tilraunirnar sem menn voru svo óhræddir við að kasta sér út í á 
þessum árum og er viðurkennt að hafi verið. 

Að krakkar og unglingar, og ungt fólk almennt, dubbi menn og konur upp í allskonar og setji í 
heiðursæti eigin hjarta ku víst vera gangur lífsins og eiga við um visst aldurskeið og líklega 
nokkuð sem grípur flesta á vissu tímaskeiði og á meðan hjartað er enn allt í mótun og ekki 
búið að öðlast þá reynslu, styrk og visku sem næst í með árunum og ekki enn búið að ákveða 
sig hvað verða muni og að hverju stefnt.  Og vegna ungs aldurs og skorts á reynslu lífsins 
hættir ungviðinu til að setja menn þá í heiðursæti sem máski sjálfir gerðu hið sama á sínum 
ungdómsárum og urðu nú að sæta sama af öðrum og beygja sig undir þeirra val án þess að 
hafa neitt um valið að segja.  Þrátt fyrir átrúnaðinn og menn sem standi á stalli annarra varir 
allt svoleiðis bara um stund og er svo horfið.  Og allt lifðum við þetta nú af.  Ekkert er nýtt 
undir sólinni.  Er lífið sjálft enda eitt  allsherjar kennslusvæði og um leið stærðar kennslustofa 
og ágætur skóli sem engin fær vikið sér undan né með öllu neitað að vera beinn þátttakandi í 
á meðan hann enn dregur andann.  Er dagar mannsins eru allir taldir hverfur hann héðan.  
Eitt sinn liggur fyrir öllu fólki að deyja.   

 
Bítlavestin skila sínu.  Vestin voru vinsæl á þessum tíma og átti höfundur sjálfur eitt slíkt gert úr gervileðri, ekki ektaleðri. 

Hljómar, einnig nefndir " Íslensku Bítlarnir " á skemmtun hjá spariklæddum og prúðum krökkum.  Hvar er ekki gott að segja. 
Hver stendur þarna við hljóðnemann og þenur raddböndin veit höfundur ekki. 

Myndin er úr blaði frá því 1 maí 1964. 

Við sem tókum þátt í Bítlaskólanum erum flest held ég sammála um að hafi bara verið 
ágætur skóli og á sinn hátt lærdómsríkur og um leið prýðileg skemmtun.  Allar pælingarnar 
maður í kringum þá félaga þarna út í Bretlandi.  Þær maður minn voru ekki litlar heldur á 
köflum risavaxnar og miklar um sig og þéttvaxnar á allar hliðar og endalaus uppspretta 



umræðna í vinahópnum.  Var enda allt efni í hana tiltæk á staðnum og yfir engu hægt að 
kvarta  Allir fengu nóg að moða úr og bíta og brenna.  Engin skortur þar lagsmaður. 

Upphafið að Bítlabylgjunni opinberaðist heiminum með fyrstu breiðskífu The Beatles sem 
allir vita að er " Please Please Me " og að útgáfuárið sé 1963.  Með henni og það sem á eftir 
kom fékk boltann af stað og til að rúlla og rúlla hratt.  Gott ef bolti þessi rúllar ekki enn. 

Fljótlega eftir að lögin af þessari hljómplötu fara að heyrast í viðtækjum og að berast 
krökkum og unglingum til eyrna breytist mjög öll hugsun margra einstaklinga sem sáu fyrir 
sér nýja og ferska tíma renna upp hjá sér, án þess þó að geta bent fingri á eitt né neitt í því 
samhengi.  Er enda tíminn framundan óskrifað blað sem ómögulegt er að ráða í svo að gagn 
sé að.  Til þess er málið of flókið og sýn mannsins of stutt.  Allt þekkt.   

Krakkarnir, sem sagt, glöddust og fögnuðu.  Öndvert við sumt fullorðið fólk sem stundi og 
stundi þungann.  Ekki alveg að átta sig á hvað væri í gangi hjá barnaskaranum sínum sem 
skyndilega var orðin Bítlaóður.  Gat engan veginn skilið hvað vekti fyrir honum né heldur 
hvað eiginlega hann sæi við Bítlanna.  Án þess þó að fá aðhafst neitt meira í málinu.   

Ýmislegt lá nú í loftinu sem ungviðið skynjaði en gerir sér samt ekki að fullu og öllu grein fyrir 
í hverju liggi né heldur hvert þetta stefni og fylgir bara straumnum þangað sem hann fer.  
Sumir fullorðnir fengu sinn áhyggjusvip er lengra leið á " æðið " og eftir að umræðan um 
fíkniefnanotkun unglinganna komst í hámæli, sem því miður var til staðar þarna og er ljóður 
á annars prýðilegri hreyfingu.   

Engin gat vitað hvort það sem við blasti væri komið til að vera, nú eða fara árið 1963 þó að 
hljómplatan " Please Please Me "væri kominn út og spiluð á útvarpstöðvum og kæmist í 
ákveðin árfarveg fylltum með hljómum og nótum og að æ meira af efni bættist daglega í 
farveginn.  Við í dag 2015 vitum að bylgjan hélt velli og naglföst og óhreifaleg í sögunni.  
Áratugirnir að baki segja allt sem segja þarf. 

Bítlabylgjan sem hófst á sjöunda áratug seinustu aldar stóðst álagsprófið sem gert var og 
kemur glöggt fram í viðbrögðum fólks sem enn sperrir eyrun þegar málaflokkinn ber á góma.  
Svo stórt var þetta í vitund manna og kvenna sem upplifðu að bara vill ekki gleymast.  Og hví 
að gleyma því sem gott er og göfugt og göfgaði vort líf?  Og ekki voru heldur allir sem 
ánetjuðust fíkniefnum á þessum tíma og sannleikurinn sá að obbi krakka lét þau vera og 
pældu ekki svo mikið sem í þeim og er fólkið sem enn heldur í hið góða frá þessum tíma 
vitandi sem er að nóg sé af hinu sem óhreinlekin hefur náð að útata og full ástæða til að 
varpa að baki sér.   



   
(Til vinstri)  Hljómsveitin Náttúra. Mynd úr Vikunni frá því 8 október 1969 sem hér veltir fyrir sér hársídd 

hljómsveitarmeðlima.  " Það væri ljótt ef þeir færu í hár saman. " segir í texta undir myndinni. 
(Til hægri)  Hljómsveitin Tilvera fékk einnig sína pælingu í Vikunni 8 október 1969 um hárvöxtinn.  Á þessum tíma var Tilvera 
eitt af stóru nöfnunum í íslenskri poppmenningu.  Sumar af þessum hljómsveitum frá sjöunda áratug seinustu aldar gáfu út 

hreint ágætis hljómplötur. 

Tónlist The Beatles hvolfdist yfir byggð ból og fór eins og eldur í sinu um skraufþurr svæði 
landanna eftir langvarandi þurrkatíð, í tónlistarlegum skilningi, með þeim afleiðingum að 
margir aðrir eldar byrjuðu víða að loga og menn að upphugsa margt og sumt byltingarkennt.  
Og til voru þeir sem gengu lengra og hóuðu saman í band sem á eftir kom saman í fyrirfram 
fundnu afdrepi og stillti saman strengi.  Og undirfagrir tónar gítarsins byrjuðu að hljóma í 
salarkynnunum.  Er Bítlaæðið komst á flug voru til starfandi hljómsveitir í hundruða vís í 
Bretlandi einu og störfuðu vítt og breytt í því landi.  Sumar þessara hljómsveita gátu sér gott 
orð og urðu feikivinsælar og seldu hljómplötur í gríðarlegum upplögum.  Bítlabylgjan var líka 
gullaldartíð hljómplötunnar og hjálpleg við að gera að stóriðnaði. 

Krakkarnir sem tóku afstöðu með Bítlunum urðu fljótt trúfastur hópur hvað sem leið 
skoðunum og aðfinnslum hinna eldri sem á sinni ungdómstíð heilluðust mörg af af Elvis 
Presley, Cliff Richad og stjörnum sem voru uppi á undan Bresku Bítlunum en Bítlarnir fylltu í 
skarðið fyrir - og veltu úr sessi, tímabundið.  Vinsældarlistarnir þá rétt eins og nú eru 
tónlistarfólki mikilvægir.  Hvar þessi og hin hljómsveitin lendir á þeim ágæta lista ráða 
aðdáendur mestu um.  Og þá eru fleiri betra en færri, líkt og oft áður.   

Bítlarnir voru límið sem hélt öllu hinu saman og batt, ef svo má að orði komast, við 
merkilegan steðja sem þeir óneitanlega gerðu með verkum sínum og einkum auðvitað 
tónlist.  Margur í dag viðurkennir að þetta tímabil sögunnar sé eitt merkilegasta tímabil 
tuttugustu aldarinnar þó ýmislegt annað væri einnig í gangi þá og vitaskuld merkilegt á sinn 
hátt.  Sérstaklega á þetta við eftir að Bítlabylgjan reis hvað hæst um 1967 að vart fór orðið 
framhjá nokkurri manneskju.  Gættu enda áhrifanna af henni hvar sem litið og var allt í kring. 

Já margt var sagt og margt ekki sannleikanum samkvæmt.  En slíkt vill gerast þegar augu 
hundruð milljóna manna beinist að sama punkti.  Og svo hitt!!!  Mikilvægt.  Alltaf ber á 
öfundarfólki og Gróu á Leiti sem fer á stjá með sönginn sinn gamalkunna: " Veistu hvað ég 
heyrði? " 



   
(Til vinstri)  Rof Tops.  Vikan 8 október 1969 veltir enn fyrir sér lengd hársins á höfði hljómsveitarmeðlimanna.   

Undir myndinni er ritað:  " Sæmilega loðnir en eiga góðar greiður. " 
(Til hægri)  Mynd af The Beatles sem Lesbók Morgunblaðsins birti 7 júlí 1963 og þeir svona að stíga inn í frægðarsólinni sem 

enn lýsir og leikur svo glaðlega um þetta nafn The Beatles. 

Margir, og fleiri en höfundur, eru á þeirri skoðun að þurrkur hafi ríkt í heimi dægurtónanna 
árin á undan innreið The Beatles og að Bítlarnir hafi komið með sitt inn í öll þessu þurru 
svæði og náð að vökva þau og gera grösug og að þau, þurru svæðin, hafi gefið Bretunum 
fjórum sitt færi á að komast að með sinn ferskleika í músík og kveikja elda sem margir eflaust 
voru farnir að lengja eftir að væru kveiktir og sumpart þráðu að sjá þessa loga.  Samt er 
líklegt að þeir sjálfir til að byrja með hafi enga grein gert sér fyrir út í hvað þeir væru að hella 
sér.  Og er þá átt við sjálft umfangið á þessu sem er staðreynd málsins.  Umfang verkefnisins 
var ekki neitt lítið heldur tröllvaxið.  Þá ber að hafa í huga að stundum er gott að vita ekki of 
mikið um sína eigin framtíð.  Eitt er þó áreiðanlegt að sjálfir vissu þeir hvað þeir vildu og að 
hverju skildi stefnt og fóru samhentir í þá átt sem þeir töldu rétta leið til að ná sínum 
markmiðum.  Allt afskaplega mikilvægt upp allan árangur að gera.  Þó er eitt að vera sjálfur 
sáttur og annað hver viðbrögð almennings verði.  Þau geta brugðið til beggja vona - og 
gengið upp.  Nú eða ekki.  Ekki er á vísan að róa þarna frekar en á mörgum öðrum sviðum 
lífsins.   

Í tilviki meðlima The Beatles gekk allt sem fyrirhugað var upp.  Og þar er tíminn og árin að 
baki sagna bestur og öll heimsbyggð sá sjálf með eigin augum og sér enn.  Þetta breytir ekki 
hinu að upphafið að Bítlaæðinu liggur í útgáfu breiðskífunnar " Please Please Me "  
Bítlasagan eftirá skoðuð er merkilegt fyrirbæri og gefur fólki sitt færi á að staðfesta eitt og 
annað sem núinu er ómögulegt að gera.   

Blendnar skoðanir voru ríkjandi um þessa fjóra Bresku menn frá Liverpool.  Ekki fannst öllum 
mikið til koma.  Staðreyndirnar og sögugrúskið segja okkur aðra sögu og að menn séu fyrir 
löngu búnir að taka fjórmenninganna í sátt og viðurkenna sem gjaldgenga í heimi listanna og 
gott betur heldur en það.  Umsögn og niðurstöðu sögugrúsksins fá fáir þrætt fyrir.  Enda 
erfitt um vik að þræta við sjálfan sannleikann. 



                            
(Myndin til vinstri) Bítlarnir brugðu sér oft í allskonar gervi.  Alþýðublaðið 16 janúar 1964.   

(Í miðju) Morgunblaðið 27 september 1966 veltir því fyrir sér hvort Bítlarnir hætti að starfa saman.  Hér er hugsanlega 
vitnað til yfirlýsingar Bítlanna um að öllum tónleikum af þeirra hálfu sé lokið.  Eins og Paul lét hafa eftir sér aðspurður um 
hvort þeir vildu ekki spila meira fyrir áhorfendur.  Hann svaraði eitthvað á þá leið að vilji til verksins væri til staðar af hálfu 

Bítlanna en ef engin hlustaði og þeir heyrðu ekki í sjálfum sér fyrir öskrunum frá áhorfendapöllunum væri öll framför 
útilokuð.  Nokkuð til í þessu. 

(Til hægri)  Morgunblaðið 28 febrúar 1999. " Frá upptökulotunni á Le It Be, örþreyttir Bítlar og ósamtaka. "  Myndin af 
George Harrison er líklega tekin árið 1969 í verinu sem myndin " Le It Be " var tekin upp í.. 

Eins og fram hefur komið var viss lognmolla yfir tónlistinni árin á undan innreið Bítlanna og 
engin, alltént fáar, þannig séð stjarna uppi á þeim tíma sem höfundur alltént mann eftir 
aðrar en Paul Anka og Fabían.  Stjörnurnar voru samt fleiri þó höfundur muni ekki fleiri nöfn í 
svipinn en breytir ekki hinu að þarna hefur Presley og áhrifa hans nokkuð dvínað og er ekki 
svipur hjá sjón hjá því sem var er best lét.  Rokkið og krafturinn sem einkenndi Presleytímann 
orðið ósköp slappt í lok Rokktímabilsins í Bandaríkjunum og Evrópu og löndum sem Rokkið 
náði fótfestu þar eystra. 

Rokkið hins vegar reis aftur upp sem og vinsældir Presleys sjálfs og sumra annarra sem gerðu 
garðinn frægan á eina sanna Rokktímabili en gleymdust að mestu í Bítlabylgjunni og hurfu 
alveg er hún reis hæst um og eftir 1967 með útgáfu stórvirkisins " Sgt Peppers Lonely Hearts 
Club Band. "  Er það fór að kvisast út að Bítlarnir væru komnir í hljóðver til plötuupptöku ruku 
margar aðrar þekktar sveitir til og gerðu slíkt hið sama og kepptust við að gera eigin 
hljómplötu betri heldur en The Beatles en urðu að viðurkenna sig gersigraða er afurð 
Bítlanna birtist fullsköpuð í hljómplötuverslunum heimsins:  " Við þetta getum við ekki keppt 
"- sögðu sumir talsmenn hinna bandanna, verandi þó margir hverjir með fína afurð í sínum 
fórum og einstaka með það besta sem frá þeirri hljómsveit kom.  Samanber " Pet Sounds  " 
hljómplata The Beach Boys sem út kom árið 1967.   

Á vissan hátt þá fengu Bretarnir fjórir margt af sínu fram og náðu að gera ýmislegt sem 
öðrum var neitað um eða áttu í mesta basli með að gera.  Til að mynda er kom að eigin 
tónsmíðum.  Vel má halda því fram að þeim hafi strax verið sýndur viss áhugi sem heyra má á 
" Please Pleasi Me " fyrstu breiðskífu Bítlanna.  Þar koma fram nokkur laga Lennons og 
McCartneys samanvið lög annarra höfunda.  Þetta var ekki algengt og kannski nýlunda í 
heimi dægurlagsins og er svolítið merkilegt að hugsa um með það til hliðsjónar að á þessum 



tíma eru Bítlarnir með öllu óþekktir menn og bara einir af fjölmörgu hljómsveitum og 
einstaklingum sem droppa inn í hljóðver til að taka upp hljómplötu.  Og mættu auðvitað 
reglugerðarverki og vana sem hljóðversmenn vildu starfa eftir og höfðu viss fyrirmæli 
yfirboðara sinna um að gera en voru samt til í að láta undan þrístingi frá þessum ungu 
mönnum.  Og þeir leifðu þeim loks að spila og syngja eigin lög sem heyrast á þessari fyrstu 
stóru plötu Bítlanna.  Að starfa svona var afskapleg óalgengt að gert væri árið 1963 og vart 
inn í myndinni.  Við sjáum að mennirnir sem tóku á móti þessum ungu mönnum viðurkenna 
fáséða hæfileika og vissan ferskleika í sköpun.  Stundum þarf að ríða á vað og gera með 
djörfung til að sjá árangur en getur ekki gerst nema menn trúi á sig sjálfa og eigin getu að 
þessu leiti.  Gömul saga og ný. 

   
(Til vinstri)  Hljómsveitin Ævintýri sem Björgvin Halldórsson söng í og meðal annars sönginn " Ævintýri " sem vinsæll varð 

með þeim og enn ómar annað veifið á útvarpsstöðvum.  Myndin er úr Vikunni 9 október 1969 sem hér veltir fyrir sér hársídd 
ungu mannanna sem skipa hljómsveitina Ævintýri. 

(Til hægri)  Úr Vikunni 9 október 1969.  Trúbrot, ein merkilegasta hljómsveit sem starfrækt hefur verið í landinu.  Blaðið 
veltir líka fyrir sér hársídd hennar.  En sídd hársins var oft umfjöllunarefni fólks á þessum tíma og einnig hluti 

Bítlamenningarinnar.  " Oft er dyggð undir dökkum hárum. " sagði í texta undir myndinni af Trúbroti. 

Hver gerði hvað og hversvegna er ekki gott að geta sér til um.  En samt og einhverveginn 
bara vakna hlutir til lífs og fara þá leið sem þeir sjálfir vilja.  Að reyna að stýra verkum og 
stefna í fyrirfram gerðan farveg er ekki alltaf léttasta verkið og hreint út sagt og oft á tíðum 
algerlega ógerlegt.  Alltént svona fær blasað við augum fólks sem eftirá skoðar ýmislegt og 
það sem líka sagan vill segja við okkur sem gröfum ofan í hana til að sjá betur téðan vettvang.  
Þá sjá menn margt sem nútíminn gat ekki fært fram í skammsýni sinni.   

Við eftirgrennslunina kemur líka fram þurrkurinn sem Bítlarnir koma inn í með sína vökvun 
og birtist í söngvunum sem fólkið heyrði af spilun platna kappanna hvort sem var heima í 
stofu hjá sér, gegnum útvarpstækið, algenga leiðin vildu menn heyra tónlist í þann tíð, hjá 
vinarfólki sem átti til plötuspilara sem á þessum tíma var fráleitt allra eign í Bretlandi fremur 
enn á Íslandi.  Allt þetta tekur gríðarlegan vaxtarkipp á árunum framundan og er saga út af 
fyrir sig sem rekja má beint til Bítlabylgjunnar sem árið 1963 vill hefja sig til flugs og breyta 
umhverfi tónlistarinnar frá of miklum höftum og stjórnsemi valdra manna til meira 
frjálsræðis í sjálfri tónlistarsköpuninni.   

1963 er árið sem aftur byrjar að rofa til á fyrir allt skapandi tónlistar fólk og listina almennt 
sem hingað til rak sig á of marga veggi en Bítlarnir með vinnu sinni, heimsfrægð og velgengni 
brutu að nokkru leiti á bak aftur.   



Hvernig staðan er í dag er ekki gott að segja til um en margt margt segir höfundi að söluvonin 
og hagnaður hverrar útgáfu fyrir sig ráði orðið of miklu í bransanum og spurning um hvort 
menn þurfi ekki að taka sér taki á nýjan leik, söðla um og hafa meira frjálsræði í þessu og 
gefa mönnum sem semja lög og texta nauðsýnlegt frjálsræði.  Mikil óhæfa er að vilja kefja 
sköpunarkraft fólks með óþarfa skorðum samanvið boð og bönn.  Eins og alltaf er hætta á að 
gerist uggi menn ekki að sér.  Vaninn er ægilegur og erfiður viðfangs. 

          
(Til vinstri)  Mynd af hjónunum John Lennon og Yoko Ono sem birtist í Morgunblaðinu 28 mars 1969. 

(Til hægri)  Eitthvað eru menn að velta því fyrir sér hér hvar Bítlarnir verði eftir tíu ár.   
Myndin birtist á síðum Morgunblaðsins 19 apríl 1970. 

 

Skoðum að lokum nokkra búta úr fréttum og annað sem beint tengist þessari ágætu 
hljómsveit.  Höfundur leitast við að sækja sér efnivið beint af vettvangi, ef svo má segja, en 
fer ekki eftirá skrifaða sögu.  Tíðarandinn hverju sinni hefur sinn sjarma þó sumt sem sagt er í 
núinu standist ekki tímans tönn en hefur samt sín sérkenni sem gaman er að glugga í: 

 

" Spurt og Svarað " í Æskunni 1 maí 1964. 
 
Heimilisfang the Beatles. 
 
Kæra Æska.  Getur þú gefið okkur heimilisfang The Beatles? 
Tveir Beatles aðdáendur. 
Svar: C/o E.M.I. House, Manchester 
Square, London, W. 1. 
 
 

Úr æskunni 8 mars 1964. 
The Dave Clarke Five: / Bits anil pieces/ All of the time. 
Hér er á ferðinni Ensk hljómsveit, sem leikur í sama stíl og hinir heimskunnu Beatles, en þær 
skipta hundruðum í Englandi, sem allar hafa nóg að gera vegna þess að músík sú sem Beatles 
hafa einskorðað sig við þykir alls staðar góð og gild vara síðustu mánuðina.  Svavar Gestson 
tónlistarmaður og hljómplötuútgefandi skrifar. 


